
масъулияти чекланган жамият. 

Kirish.  

Oliy ta’lim muassasalarida boʻlajak chizmachilik oʻqituvchilarini kasbiy tayyorlashning 

hozirgi zamondagi maqsadlari bitiruvchilarning grafik ta’lim mazmuni va tuzilmasini jiddiy 

oʻzgartirishni nazarda tutadi. Ushbu maqsadlar jamiyatning ijtimoiy buyurtmasini ijtimoiy joriy 

etishga, bugungi kundagi maktablarning chizmachilik oʻqituvchilariga qoʻyayotgan talablariga 

javob beradigan kadrlar tayyorlashga yoʻnaltirilgan. Ayniqsa fan va texnikani hozirgi 

rivojlanishi sharotida oliy pedagogika ta’lim muassasalarida boʻlajak chizmachilik 

oʻqituvchilarini kasbiy-grafik tayyorlashning yaxlit tizimini yaratish muammosi alohida 

dolzarblik kasb etmoqda. 

Oliy ta’lim muassasalarida chizmachilik oʻqituvchilarini kasbiy-metodik jihatdan 

tayyorlash negizida quyidagi tamoyillar yotadi:boʻlajak chizmachilik oʻqituvchilarni kasbiy-

metodik jihatdan tayyorlashning insonparvarlashtirish; ilm-fan texnologiyalarning tezkor 

rivojlanishi sharoitida chizmachilik oʻqituvchisining shaxsini shakllantirish va rivojlantirishga 

tizimli va texnologik ta’lim oʻqituvchisining shaxsini shakllantirish va rivojlantirishga tizimli va 

texnologik yondashuv; boʻlajak chizmachilik oʻqituvchilarini sohaga oid bilimlar bir qatorda 

metodologik bilimlar bilan qurollantirish; chizmachilik oʻqituvchilarini tayyorlash mazmuni va 

metodikasini takomillashtirish. 

Yuqorida qayd etilganlardan anglanadiki,bugungi kunda chizmachilik oʻqituvchilarini 

tayyorlshda zamonaviy axborot texnologiyalari va ularni ta’lim jarayonida tatbiq etish 

amaliyotidan foydalanib,ularning oʻz kasbiy malakalarini muntazam ravishda oshirib borish va 

bunda samarali innovatsion uslublarni oʻzlashtirib olib, amaliyotga joriy etish zarurligi kelib 

chiqadi. 

Adabiyotlar tahlili va metodologiya. 

Oʻqituvchilarning kasbiy ahamiyatga ega boʻlgan fazilatlari olimlar tomonidan uzoq 

vaqtdan beri koʻrib chiqilib kelinmoqda va kasbiy kompetentlikning mazmunini belgilab olish, 

uni shakllantirishning pedagogik, psixologik, ijtimoiy sharoitlarini aniqlashdir. 

 Terminologiyadagi farqlarga qaramay, mualliflar kompetentlik tarkibida uchta 

komponent (daraja) mavjudligini nazarda tutadilar: nazariy, amaliy va shaxsiy. Nazariy nuqtai 

nazardan turli mualliflar (.A. Slasteninim, N.M. Boritko, O.A. Solomennikov va boshqalar) 

pedagogik kompetentlikga ta’riflar berishdi, tuzilishini taqdim etdilar va kompetentliklar 

tasnifini tuzdilar. 

I.D.Lapteva kompetentlikni, asosiy va maxsusga ajratadi. Asosiy kompetentliklar shiddat 

bilan oʻzgarib borayotgan zamonaviy dunyoda shaxsning muvaffaqiyati bilan bogʻliq boʻlib, 

asosiylari ma’lum bir predmetning yoki sub’ektdan tashqari sohaning oʻziga xos xususiyatlarini 

belgilaydi. Oʻqituvchilik kasbi ham oʻzgaruvchan, ham boshqaruvchidir. Va shaxsning 

rivojlanishini boshqarish uchun siz malakali boʻlishingiz kerak. SHuning uchun oʻqituvchining 

kasbiy kompetentligi tushunchasi uning pedagogik faoliyatni amalga oshirishga nazariy va 

amaliy tayyorligini ifodalaydi va uning kasbiy mahoratini tavsiflaydi. 

“Kompetentlik” tushunchasining mazmuni va mohiyatini oʻrganish unga nisbatan bir 

nechta izohlarning mavjudligini koʻrsatdi. “Kompetentlik” tushunchasi turli fan sohalaridagi 

olimlar tomonidan qoʻllaniladi.  

Pedagogik va psixologik adabiyotlarda “kompetentlik” (lot. “compete”, ingl. “competens” 

(competents)-qobiliyat, kompetentli, kompetentlar) tushunchasi shunday talqin etiladi: biror 

narsani muhokama qilmoq, bilimlarni egallash; biror masala haqida toʻliq ma’lumotga ega 

boʻlish; yaxshi ma’lumot berilgan masalalar sohasi; muayyan sohaga tegishli, qobiliyatli, 

bilimdon va yaxshi oʻzlashtiruvchi [1]; biror sohada malakali, bilimdon, hurmatga sazovor 

shaxs  

Muhokama. 

Yaqin xorijiy davlatlarda grafik kompetentlik va uni mutaxassis qiyofasida aks etishi 

hamda boʻlajak mutaxassislarda mazkur sifatni shakllantirish, izchil rivojlantirish 

muammosining tadqiq etilishiga alohida e’tibor qaratilgan. Xususan, O.S.Bekova [4], E.P.Vox, 

G.A.Galenyuk, S.V. Jilich , G.M.Klochkova, T.K. Musalimov[5], T.P.Petlina, A.V.Petuxova , 

N.V.Fedotova kabi tadqiqotchilar tomonidan olib borilgan ilmiy izlanishlarda tadqiqot ob’ekti 

etib “grafik kompetentlik”, “grafik-konstruktorlik kompetentligi” kabi tushunchalarning 

nazariy talqinini aniqlash, shuningdek, boʻlajak mutaxassislarda mazkur kompetentlikni 

samarali rivojlantirish jarayonlari qabul qilingan. 

N.V.Fedotovaning ishida “grafik kompetentlik” tushunchasi quyidagicha ta’riflangan: 

boʻlajak chizmachilik mutaxassisning kasbiy yoʻnalishida kamolotga erishib borishini hamda 

maxsus bilimlarga, grafikaviy malaka, amaliy koʻnikmalarni yorituvchi shaxsiy xususiyat boʻlib, 

u axborotlashgan jamiyatda shaxsiy va kasbiy rivojlanishini ta’minlovchi kuchli raqobatga 

asoslangan muhitda konstruktorlik-loyihaviy faoliyatni tashkil etishga turtki beruvchi kuchli 

motivatsiya va keng tafakkurga egalikni, sohaga talluqli yangi texnologiyalarni oʻzlashtirishga 

tayyorlikni yoritishga hizmat qiladi [6].  

Natijalar.  

Olib borilgan tahlillardan aniqlandiki, chizmachilik oʻqituvchilarida bilim, koʻnikma va 

malakalarini shakllantirishda quyidagilarga asoslanadi: chizmachilikni amalga oshirishning 

mazmuni va vazifalari; hal etiladigan muammolar va yuzaga kelish ehtimoli boʻlgan 

qiyinchiliklar xususida yaxlit tasavvurga ega boʻlish; shaxsiy faollikka erisha olish; texnologik, 

pedagogik va psixalogik bilimlarning an’anaviy tizimga emas, balki texnologik ta’limning oʻziga 

xosligi bilan belgilanadigan tuzilmasi va mazmuniga yoʻnaltirilganlik; talabaning fanlarga 

qiziqishi va ongli fikrlashi, bilim, koʻnikma, mahoratlari, bilimlarini doimiy ravishda boyitishga 

intilishi; tarbiyalangan darajasi (axloqiy, estetik, jismoniy, mehnat); ijtimoiylashuvi (kasbiy va 

ijtimoiy faoliytni amalga oshirishga tayyorgarligi); madaniyatliligi (ijtimoiy-madaniy 

qadriyatlarni qabul qila olish, ekalogik madaniyat, aqliy va jismoniy mehnat madaniyati).  

Kasbiy kompetensiyani rivojlantirish boʻyicha natijalar, ular uchun kasbiy kompetensiya 

kasbiy muammolarni hal qilish uchun zarur boʻlgan bilim, koʻnikma va malakalarning birikmasi 

sifatida qabul qilinadi va kasbiy ahamiyatga ega boʻlgan xususiyatlar hisoblanadi. Ba’zi 

olimlarning ta’kidlashicha, kasbiy kompetensiya, birinchi navbatda, kasbiy faoliyat sohasi 

sharoitida aniqlangan muammolarni hal qilish qobiliyatiga yoʻnaltirilgan. Yuqori darajadagi 

bilimlarni oʻz ichiga oladi. Faoliyat, xulq-atvorda shaxsiyatning faol namayon boʻlishi boʻlib, u 

har qanday zarur vaziyatda inson tomonidan oʻzlashtiriladigan kasbiy kompetensiyalarni 

rivojlantirish qobiliyati sifatida tavsiflanadi. Kasbiy kompetensiyalarning tarkibiy qismlari har 

qanday mutaxassisning kasbiy kompetensiyasini rivojlantirish qobiliyat sifatida tavsiflanadi. 

Kasbiy kompetensiyalarning tarkibiy qismlari har qanday mutaxassislik uchun malaka 

meyorlariga javob beradigan va mutaxassisning kasbiy kompetensiyasini belgilaydigan 

minimal va yetarli darajada xususiy qurilishlar sifatida koʻrib chiqiladi. Kasbiy mahoratning 

xususiy qurilishi asosida malakali mutaxassis uchun zarur boʻlgan asosiy sifatlar rivojlanadi. 

Kasbiy kompeensiyani rivojlantirish sharoitida uning tarkibidagi turli qismlarni va turlarini 

shakllantirish mumkin.  

Xulosa. 

Boʻlajak oʻqituvchining grafik kompetensiyasi shaxsiyatning yaxlit sifati, zaruriy 

innovatsion bilimlar, koʻnikmalar va qobiliyatlar tizimi boʻlib, kelajakdagi mutaxassisning 

ma’lum bir tarixiy lahzada jamiyatda qabul qilingan meyorlar va standartlarga muvofiq kasbiy 

funksiyalarni bajarishga tayyorligi va qobiliyatini ta’minlaydi. Grafik kompetensiyani 

rivojlantirish muammolari boʻyicha olib borilgan tadqiqotlar tahlili uning har xil turlarini 

ajratishimizga imkon beradi. Kasbiy faoliyat: dizayn, intelektual, faol, ijodiy, axborot, tadqiqot, 

tashkiliy, texnologik, tahliliy, kommunikativ, ijtimoiy-psixologik, boshqaruv, shaxsiy, 

shaxslararo, aks ettiruvchi, maxsus. Har bir kompetensiya turi oʻziga xos maqsadga ega va uning 

shakllanishi kasbiy faoliyatning oʻziga xos xususiyatlariga bogʻliq. 

OTMda chizmachilik oʻqituvchilarini kasbiy grafik kompetentligini rivojlantirishda 

oʻquv mashgʻulotlari, ayniqsa, amaliy mashgʻulotlarni tashkil etishda ta’lim metodlarini 

tanlashga alohida e’tibor qaratilishi zarur. Ta’lim metodlarini toʻgʻri tanlash quyidagi 

natijalarga erishishni kafolatlaydi: talabalarda grafika fanlari asoslarini puxta oʻzlashtirishga 

boʻlgan qiziqish va motivatsiyani hosil qilish; ularning oʻquv- bilish faolligini oshirish; 

talabalarning mustaqil, tanqidiy va ijodiy fikrlash qobiliyatiga ega boʻlishini ta’minlash; 

talabalar tomonidan grafika fanlari asoslarini oʻqitish sifatini yaxshilash; grafika fanlarini 

oʻqitishning samaradorligini oshirish. 

